
«ԶԻՆԾԱՌԱՅՈՂՆԵՐԻ ԵՎ  ՆՐԱՆՑ ԸՆՏԱՆԻՔՆԵՐԻ ԱՆԴԱՄՆԵՐԻ ԱՄԵՆԱՄՍՅԱ ՊԱՐԳԵՎԱՎՃԱՐԻ ՉԱՓԵՐԸ, ՊԱՐԳԵՎԱՎՃԱՐ ՆՇԱՆԱԿԵԼՈՒ ԵՎ ՎՃԱՐԵԼՈՒ ԿԱՐԳԸ, ՊԱՐԳԵՎԱՎՃԱՐ ՆՇԱՆԱԿԵԼՈՒ ՀԱՄԱՐ ԱՆՀՐԱԺԵՇՏ ՓԱՍՏԱԹՂԹԵՐԻ ՑԱՆԿԸ ՍԱՀՄԱՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 5-Ի N 668-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
 
	հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1.
	Արտակարգ իրավիճակների նախարարություն
25.05.2020 թ. թիվ 
01/01.1/3113-2020
	Հայաստանի Հանրապետության կառավարության մի շարք որոշումներ ուժը կորցրած ճանաչելու մասին Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չունի:
	Ընդունվել է ի գիտություն:
	

	
	
	Միաժամանակ առաջարկում է «Զինծառայողների և նրանց ընտանիքների անդամների ամենամսյա պարգևավճարի չափերը, պարգևավճար նշանակելու և վճարելու կարգը, պարգևավճար նշանակելու համար անհրաժեշտ փաստաթղթերի ցանկը սահմանելու մասին» Հայաստանի Հանրապետության կառավարության որոշման նախագծի N 1 հավելվածի 2-րդ կետի 1-ին ենթակետում «Հայաստանի փրկարար ծառայությունում» բառերը փոխարինել «Փրկարար ծառայությունում» բառերով:
	Առաջարկությունը ընդունվել է:
	Նախագծի N 1 հավելվածի 2-րդ կետի 1-ին ենթակետում «Հայաստանի փրկարար ծառայությունում» բառերը փոխարինվել է «Փրկարար ծառայությունում» բառերով:

	2.
	ՀՀ ազգային անվտանգության ծառայության
 25.05.2020 թ. 
թիվ 11/370
	Հայաստանի Հանրապետության կառավարության մի շարք որոշումներ ուժը կորցրած ճանաչելու մասին Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն:
	

	
	
	«Զինծառայողների և նրանց ընտանիքների անդամների ամենամսյա պարգևավճարի չափերը, պարգևավճար նշանակելու և վճարելու կարգը, պարգևավճար նշանակելու համար անհրաժեշտ փաստաթղթերի ցանկը սահմանելու մասին» Կառավարության որոշման նախագծի վերաբերյալ ունենք հետևյալ դիտողությունները և առաջարկությունները.
1. 1-ին հավելվածի 2-րդ կետի 1-ին ենթակետում «փրկարար» բառից առաջ ավելացնել «Հանրապետության» բառը:

2. 34-րդ կետի 4-րդ ենթակետում «վկայականը» բառը փոխարինել «վկայականի պատճենով» բառերով:
	









1.Առաջարկությունը չի ընդունվել հաշվի առնելով Արտակարգ իրավիճակների նախարարության
առաջարկությունը:

2.Առաջարկությունը չի ընդունվել, հաշվի առնելով Նախագծի N1 հավելվածի 30-րդ կետը, ըստ որի պարգևավճարի գործը (փաստաթղթերը) վարվում է կենսաթոշակի գործ (փաստաթղթեր) վարելու կարգին համապատասխան: Կենսաթոշակի գործը վարելու կարգը վարելու կարգի համաձայն՝ դիմումն ընդունելու ժամանակ նշանակող ստորաբաժանման մասնագետը փաստաթղթերի բնօրինակները տեսաներածում (սկանավորում) է և էլեկտրոնային լուսապատճենները մուտքագրում շտեմարան (ՀՀ կառավարության 2011 թվականի մայիսի 5-ի N 665-Ն որոշման N 1 հավելվածի  Կարգի 10-րդ կետի  2-րդ ենթակետ): 
	

	3.
	ՀՀ ոստիկանության 26.05.2020 թ. 
թիվ 1/21/20248-20
	«Զինծառայողների և նրանց ընտանիքների անդամների ամենամսյա պարգևավճարի չափերը, պարգևավճար նշանակելու և վճարելու կարգը, պարգևավճար նշանակելու համար անհրաժեշտ փաստաթղթերի ցանկը սահմանելու մասին» և Հայաստանի Հանրապետության կառավարության մի 
շարք որոշումներ ուժը կորցրած ճանաչելու մասին ՀՀ կառավարության որոշման նախագծերի վերաբերյալ առաջարկություններ և առարկություններ չկան:
	Ընդունվել է ի գիտություն:
	

	4.
	Պաշտպանության նախարարության 25.05.2020 թ. ՊՆ/510/1692-2020
	 «Զինծառայողների և նրանց ընտանիքների անդամների ամենամսյա պարգևավճարի չափերը, պարգևավճար նշանակելու և վճարելու կարգը, պարգևավճար նշանակելու համար անհրաժեշտ փաստաթղթերի ցանկը սահմանելու մասին» Կառավարության որոշման նախագծի քննարկման արդյունքներով ունենք հետևյալ առաջարկությունները.
1. որոշման նախագծի 3-րդ կետում կրկնվող «տեղի ունեցած» բառերը հանել,
2. հավելված 1-ում՝ 	
1) 2-րդ կետի 2-րդ ենթակետում «Հայաստանի Հանրապետության զինված ուժեր և այլ զորքեր պարտադիր զինվորական ծառայության զորակոչված շարքային կազմի զինծառայող (կամ ռազմաուսումնական հաստատությունում սովորող կուրսանտ)» բառերը փոխարինել «շարքային կազմի պարտադիր զինվորական ծառայության զորակոչի միջոցով Հայաստանի Հանրապետության զինված ուժերում և այլ զորքերում պարտադիր զինվորական ծառայություն անցնող զինծառայող (կամ ռազմաուսումնական հաստատության կուրսանտ)» բառերով, իսկ փակագծերում «Հայաստանի Հանրապետության զինված ուժեր և այլ զորքեր պարտադիր զինվորական ծառայության զորակոչված շարքային կազմի» բառերը փոխարինել «պարտադիր զինվորական ծառայություն անցնող» բառերով.	
2) 2-րդ կետի 4-րդ ենթակետում «կորել» բառից առաջ լրացնել «անհայտ» բառը։ 
	Առաջարկություններն ընդունվել են: 
 
	Նախագծում կատարվել են համապատասխան փոփոխություններ:


	
	
	«Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:
	

	5.
	Ֆինանսների նախարարության
27.05.2020թ. թիվ 01/8-3/7845-2020
	Քննության առնելով «Զինծառայողների և նրանց ընտանիքների անդամների ամենամսյա պարգևավճարի չափերը, պարգևավճար նշանակելու և վճարելու կարգը, պարգևավճար նշանակելու համար անհրաժեշտ փաստաթղթերի ցանկը սահմանելու մասին» (այսուհետ՝ Նախագիծ 1) և «Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» (այսուհետ՝ Նախագիծ 2) ՀՀ կառավարության որոշման նախագծերը ՝ հայտնում ենք հետևյալը. 
1. Նախագիծ 1-ով (մասնավորապես՝ N 1 հավելվածի 5-րդ կետի 10-րդ և 11-րդ ենթակետերը, 28-րդ կետը և այլն) նախատեսվում է ընդլայնել պարգևավճար ստանալու իրավունք ունեցող անձանց շրջանակը՝ պարգևավճարի իրավունք տալ զինվորական կենսաթոշակ ստանալու իրավունք ունեցող հետևյալ կատեգորիաների անձանց.
«10) Հայաստանի Հանրապետության պաշտպանության ժամանակ կամ ծառայողական պարտականությունները կատարելիս կամ այլ պետություններում ԽՍՀՄ զինված ուժերի կազմում մարտական գործողություններին մասնակցելու հետևանքով կամ ծառայողական պարտականությունները կատարելիս զոհված զինծառայողի ընտանիքի` հաշմանդամության զինվորական կամ 63 տարին լրացած` երկարամյա ծառայության զինվորական կենսաթոշակ ստանալու իրավունք ունեցող յուրաքանչյուր անդամը, եթե չունի կերակրողին կորցնելու դեպքում զինվորական կենսաթոշակ ստանալու իրավունք (անկախ կերակրողին կորցնելու դեպքում զինվորական կենսաթոշակի իրավունք ունենալու հանգամանքից)` 31000 դրամ»,
«11) մահացած զինծառայողի ընտանիքի՝ կերակրողին կորցնելու դեպքում զինվորական կենսաթոշակի իրավունք ունեցող, սակայն այդպիսի կենսաթոշակ ստանալու իրավունք չունեցող և հաշմանդամության կամ երկարամյա ծառայության զինվորական կենսաթոշակ ստանալու իրավունք ունեցող յուրաքանչյուր անդամը՝ 31000 դրամ»:
Նախագծին կից տեղեկանքի համաձայն՝ վերջինիս ընդունման դեպքում լրացուցիչ ծախսը նախատեսվում է ֆինանսավորել սոցիալական պաշտպանության ոլորտին հատկացված ֆինանսական միջոցների շրջանակում (33 շահառուի համար տարեկան շուրջ 103.0 մլն դրամ, առանց վճարման ծառայության գումարի):
Այդ կապակցությամբ հարկ է նշել, որ ներկայացված ֆինանսական գնահատականը ամբողջական չէ, հաշվի առնելով, օրինակ՝ Նախագիծ 1-ի N 1 հավելվածի 5-րդ կետի 12-րդ ենթակետի պահանջը (9-րդ և 10-րդ ենթակետերով միաժամանակ պարգևավճարի իրավունք ունեցող անձին պարգևավճարի 10-րդ ենթակետով (հետևապես առավել բարձր չափով) նշանակման մասով), 29-րդ կետի պահանջը (բնակչության սոցիալական պաշտպանության պետական կազմակերպությունում ապրող` պարգևավճարի իրավունք ունեցող անձին պարգևավճարի ամբողջությամբ վճարման մասով):
Հաշվի առնելով վերոգրյալը՝ հստակեցման անհրաժեշտություն ունի սոցիալական պաշտպանության ոլորտի գծով տնտեսում ակնկալող կոնկրետ միջոցառումների շրջանակը, ինչպես ընթացիկ տարվա, այնպես էլ հետագա տարիների կտրվածքով: 
Միևնույն ժամանակ առաջարկում ենք հաշվի առնել նախարարական սոցիալական կոմիտեի 25.03.2020թ. նիստի N ԿԱ/64-2020 արձանագրության 1-ին կետով տրված հանձնարարականը՝ ժամանակավորապես ձեռնպահ մնալ ՀՀ պետական բյուջեի մասով պարտավորություններ առաջացնող նախագծերի քննարկումից և դրանց անդրադառնալ կորոնավիրուսի արդյունքում ստեղծված իրավիճակի հանգուցալուծումից հետո:
2. Նախագիծ 2-ի վերաբեյալ առարկություններ չունենք: 
	Ընդունվել է ի գիտություն:

Ինչպես նշված է հիմնավորման մեջ, նախագծի 5-րդ կետի 10‑11‑րդ ենթակետերը, վերաբերում են արդեն իսկ պարգևավճարի իրավունքն իրացրած անձանց: Ըստ այդմ, հարցը վերաբերում է շուրջ 33 շահառուների, որոնց վճարվող լրացուցիչ ամսական գումարը ձևավորվում է ներկայումս վճարվող (13000 դրամ) և նախագծով առաջարկվող (31000  դրամ) գումարների տարբերությունից և կազմում է ամսական շուրջ 594 հազար դրամ ((31000 դրամ-13000 դրամ)x33) կամ տարեկան 7,128.0 հազար դրամ (594x12 ամիս):
Ինչ վերաբերում է Նախագծի 29-րդ կետին, ապա հարկ է նշել, որ այն համապատասխանում է իրավակիրառ պրակտիկային՝ գործող օրենսդրությամբ սահմանված չէ պարգևավճարի չափի որևէ սահմանափակում  բնակչության սոցիալական պաշտպանության պետական կազմակերպությունում ապրող անձանց համար. նրանց նշանակված պարգևավճարը ներկայումս վճարվում է ամբողջությամբ:
Ըստ այդմ, Նախագծի 29-րդ կետի կիրարկմամբ նոր ծախսեր չեն առաջանում:
 

	

	6.
	Արդարադատության նախարարություն
16.06.2020թ. թիվ 01//12799-2020

	1. «Զինծառայողների և նրանց ընտանիքների անդամների ամենամսյա պարգևավճարի չափերը, պարգևավճար նշանակելու և վճարելու կարգը, պարգևավճար նշանակելու համար անհրաժեշտ փաստաթղթերի ցանկը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 2-րդ և 3-րդ ենթակետերով նախատեսվում է սահմանել հետևյալը՝ զինծառայողի զոհվելու մասին տեղեկանքի ձևը` համաձայն N 2 հավելվածի և մահացած զինծառայողի ընտանիքի անդամի՝ կերակրողին կորցնելու դեպքում զինվորական կենսաթոշակի իրավունք ունենալու (սակայն կերակրողին կորցնելու դեպքում զինվորական կենսաթոշակ չստանալու) մասին տեղեկանքի ձևը` համաձայն N 3 հավելվածի: 
[bookmark: _dx_frag_StartFragment]Այս առումով հարկ է նշել, որ «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 70-րդ հոդվածի 7-րդ մասի համաձայն, որին հղում է կատարված Նախագծի նախաբանում, Հայաստանի Հանրապետության կառավարությունը սահմանում է «ամենամսյա պարգևավճարի չափերը, պարգևավճար նշանակելու և վճարելու կարգը, պարգևավճար նշանակելու համար անհրաժեշտ փաստաթղթերի ցանկը»:
Վերոգրյալ իրավական կարգավորման բովանդակությունից բխում է, որ ՀՀ կառավարությունը լիազորված է սահմանելու «ամենամսյա պարգևավճարի չափերը, պարգևավճար նշանակելու և վճարելու կարգը, պարգևավճար նշանակելու համար անհրաժեշտ փաստաթղթերի ցանկը», իսկ «տեղեկանքների ձևեր» սահմանելու իրավասություն ՀՀ կառավարությանը տվյալ կարգավորմամբ տրված չէ: Սույն դիտողությունը բխում է «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 1-ին մասի պահանջներից, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Նույն դիտողությունը վերաբերում է նախագծով հաստատվող 2-րդ և 3-րդ հավելվածներին:
Բացի այդ, անհրաժեշտ է նկատի ունենալ, որ Նախագծի վերնագրում նույնպես «տեղեկանքների ձևեր» սահմանելու մասին չի նշվում, և այդ առումով անհրաժեշտ է վերնագրի ու Նախագծի բովանդակությունները համապատասխանեցնել միմյանց՝ նկատի ունենալով «Նորմատիվ իրավական ակտերի մասին» ՀՀ օրենքի 12-րդ հոդվածի պահանջները:
Հետևապես, հաշվի առնելով վերոգրյալը՝ առաջարկում ենք զինծառայողի զոհվելու մասին տեղեկանքի, ինչպես նաև մահացած զինծառայողի ընտանիքի անդամի՝ կերակրողին կորցնելու դեպքում զինվորական կենսաթոշակի իրավունք ունենալու, սակայն կերակրողին կորցնելու դեպքում զինվորական կենսաթոշակ չստանալու մասին տեղեկանքի Ձևերը նախատեսել որպես նախագծի 1-ին կետի 1-ին ենթակետով սահմանվող Կարգի Ձևեր և դրանց հղում կատարել Կարգի տեքստում:*
	Առաջարկությունը ընդունվել է:


















	Նախագծում 
«Զինծառայողի զոհվելու մասին տեղեկանքի ձևը և «Մահացած զինծառայողի ընտանիքի անդամի՝ կերակրողին կորցնելու դեպքում զինվորական կենսաթոշակի իրավունք ունենալու (սակայն կերակրողին կորցնելու դեպքում զինվորական կենսաթոշակ չստանալու) մասին տեղեկանքի ձևը սահմանվել են որպես  հավելվածի ձևեր:

	
	
	2. Նախագծի 1-ին կետի 3-րդ ենթակետում անհրաժեշտ է հանել փակագծերը:
	Առաջարկությունը ընդունվել է:
	Նախագծի 1-ին կետի 3-րդ ենթակետից փակագծերը հանվել է:

	
	
	3. Նախագծի 2-րդ կետում անհրաժեշտ է հստակեցնել «Մինչև սույն որոշումն ուժի մեջ մտնելը նշանակված պարգևավճարները» ձևակերպումը, մասնավորապես՝ անհրաժեշտ է նշել, թե ում կողմից և ինչ իրավական ակտով նշանակված պարգևավճարների մասին է խոսքը:
	Առաջարկությունը ընդունվել է:
	Նախագծի 2-րդ կետում հստակեցվել է, որ ՀՀ կառավարության 2011 թվականի մայիսի 5-ի N 668-Ն որոշմամբ նշանակված պարգևավճարները համարվում են սույն որոշմամբ նշանակված պարգևավճարներ: 

	
	
	4. Նախագծով հաստատվող հավելված 1-ի (այսուհետ՝ Հավելված 1) 1-ին կետն անհրաժեշտ է շարադրել հետևյալ խմբագրությամբ՝
«Սույն կարգով կարգավորվում են զինծառայողների և նրանց ընտանիքների անդամների ամենամսյա պարգևավճարի (այսուհետ` պարգևավճար) չափերը, պարգևավճար նշանակելու և վճարելու կարգը, պարգևավճար նշանակելու համար անհրաժեշտ փաստաթղթերի ցանկը սահմանելու հետ կապված հարաբերությունները»՝ նկատի ունենալով «Նորմատիվ իրավական ակտերի մասին» ՀՀ օրենքի պահանջները:
	Առաջարկությունը ընդունվել է:
	Նախագծով հաստատվող հավելվածի 1-ին կետը շարադրավել է առաջարկվող խմբագրությամբ:

	
	
	5. Հավելված 1-ի 2-րդ կետի 1-ին ենթակետում «հանրապետական գործադիր մարմիններում» բառերն անհրաժեշտ է փոխարինել «պետական կառավարման համակարգի մարմիններում» բառերով՝ համաձայն «Պետական կառավարման համակարգի մարմինների մասին» ՀՀ օրենքի պահանջների:
	Առաջարկությունը ընդունվել է:
	Հավելված 1-ի 2-րդ կետի 1-ին ենթակետում «հանրապետական գործադիր մարմիններում» բառերն   փոխարինվել է «պետական կառավարման համակարգի մարմիններում» բառերով:

	
	
	6. Հավելված 1-ի 2-րդ կետի 2-րդ ենթակետում անհրաժեշտ է հստակեցնել, թե ինչ կանխամտածված այլ օրինազանցության դեպքերի մասին է խոսքը, ինչպես նաև պարտադիր զինվորական ծառայություն անցնող զինծառայողի ինքնասպանության դեպքում Նախագծով նախատեսվող կարգի կիրառման ընթացակարգերը:
	Առաջարկությունն ընդունվել է  ի գիտություն:

Զինվորական ծառայության  և  այլ հանգամանքների հետ մահվան պատճառական կապը  որոշելու կարգը սահմանված է 
ՀՀ կառավարության 2004 թվականի
սեպտեմբերի 23-ի N 1456-Ն որոշմամբ՝ ներկայացված փաստաթղթերի, այդ թվում՝ ռազմաբժշկական փաստաթղթերի հիման վրա: 
Ռազմաբժշկական փաստաթղթերը տրվում են ՀՀ կառավարության 2018 թվականի ապրիլի 12-ի N 405-Ն որոշմամբ սահմանված կարգով: 
Մասնավորապես այդ որոշման N 1 հավելվածի 94-րդ կետի համաձայն՝ Փորձաքննական եզրակացությունները կայացնելիս՝ ԿՌԲՀ-ը հիմք է ընդունում զորամասի հրամանատարի տեղեկանքը` դեպքի հանգամանքների վերաբերյալ, իսկ դեպքի առթիվ քրեական վարույթ կամ ծառայողական քննություն իրականացվելու դեպքում` վարույթի կամ ծառայողական քննության շրջանակներում պարզված հանգամանքները:
Ըստ այդմ, խնդրո առարկա դեպքում կանխամտածված օրինազանցության դեպքերը հաստատվում են քրեական վարույթի կամ ծառայողական քննության շրջանակներում:
Պարտադիր զինվորական ծառայություն անցնող զինծառայողի ինքնասպանության դեպքում զինծառայողի ընտանիքի անդամի պարգևավճարի իրավունքի իրացման  որևէ առանձնահատկություն Նախագծով չի նախատեսված: Այս դեպքում կկիրառվեն այն բոլոր ընթացակարգերը, որոնք նախատեսված են  Հայաստանի Հանրապետության պաշտպանության ժամանակ կամ ծառայողական պարտականությունները կատարելիս զոհված զինծառայողի ընտանիքի անդամի համար:
	 


	
	
	7. Հավելված 1-ի 4-րդ կետում անհրաժեշտ է հստակեցնել, թե ինչ «օրենսդրությամբ սահմանված կարգի» մասին է խոսքը, քանի որ «Նորմատիվ իրավական ակտերի մասին» Հայաստանի Հանրապետության օրենքի 2-րդ հոդվածի 1-ին մասի 7-րդ կետի դրույթների համաձայն՝ օրենսդրությունը  օրենսդրական և ենթաօրենսդրական նորմատիվ իրավական ակտերի ամբողջություն է: Հետևապես, անհրաժեշտ է հստակ նշել, թե որ իրավական ակտով սահմանված կարգի մասին է խոսքը:
Նույն դիտողությունը վերաբերվում է նաև Հավելված 1-ի 40-րդ, 42-րդ կետերին և Հավելված 3-ի տեքստում առկա «համաձայն Հայաստանի Հանրապետության օրենսդրության նշանակվում է» ձևակերպմանը:
	Առաջարկությունն ընդունվել է:  
	Հավելված 1-ի 4-րդ կետում «օրենսդրությամբ բառը, 40-րդ կետում «Հայաստանի Հանրապետության օրենսդրությամբ բառերը փոխարինվել են «սույն կարգով,  իսկ Հավելված 3-ի  (լրամշակված նախագծի N 2 ձևում) տեքստում «համաձայն Հայաստանի Հանրապետության օրենսդրության՝» բառերը հանվել են:

	
	
	8. Հավելված 1-ի 10-րդ կետի 1-ին ենթակետի համաձայն՝ պարգևավճարի իրավունք ունի նաև զոհված զինծառայողի 18 տարին չլրացած երեխան (ուսումնական հաստատությունում առկա (ցերեկային) ուսուցմամբ սովորելու դեպքում` մինչև ուսումնական հաստատությունն ավարտելը, բայց մինչև իր 26 տարին լրանալը): Այդ առումով հստակեցման կարիք ունի, թե ինչու Հավելված 1-ի 10-րդ կետի 2-րդ ենթակետում չի նախատեսվում 10-րդ կետի 1-ին ենթակետում ամրագրված վերոնշյալ կարգավորումը:
	Առաջարկությունն ընդունվել է ի գիտություն: 
 Հավելված 1-ի 10-րդ կետի 2-րդ ենթակետը վերաբերում է Հայրենական մեծ պատերազմում կամ այլ պետություններում մարտական գործողություններին մասնակցելու հետևանքով կամ ծառայողական պարտականությունները կատարելիս զոհված զինծառայողի ընտանիքին: Ակնհայտ է, որ այս դեպքում զոհված զինծառայողը՝ մինչև 26 տարին լրացած զավակ ունենալ չի կարող: 
	

	
	
	9. Հավելված 1-ի 30-րդ կետում պետք է նշել նախատեսված ՀՀ կառավարության որոշման կրճատ անվանումը՝ նկատի ունենալով «Նորմատիվ իրավական ակտերի մասին» ՀՀ օրենքի 17-րդ և 18-րդ հոդվածների պահանջները:
	Առաջարկությունը ընդունվել է:
	Համապատասխան փոփոխությունը կատարվել է:

	
	
	10. Նախագծով հաստատվող հավելված 2-ի տեսքտում «հասցեն» բառն անհրաժեշտ է փոխարինել «բնակության վայրը» բառերով՝ համաձայն ՀՀ քաղաքացիական օրենսգրքի 23-րդ հոդվածի պահանջների:
	Առաջարկությունը ընդունվել է:
	Նախագծով հաստատվող հավելված 2-ի (լրամշակված նախագծի N 1 ձևի) տեսքտում համապատասխան փոփոխությունը կատարվել է:

	
	
	11. Նախագծով հաստատվող հավելված 3-ի տեսքտում անհրաժեշտ է լրացնել «Պետական կենսաթոշակների մասին» ՀՀ օրենքի 13-րդ հոդվածի 1-ին մասի բաց թողնված կետը՝ նկատի ունենալով «Նորմատիվ իրավական ակտերի մասին» ՀՀ օրենքի 17-րդ հոդվածի պահանջները:
	Առաջարկությունը ընդունվել է ի գիտություն: 
Նախագծով հաստատվող հավելված 3-ի (լրամշակված նախագծի N 2 ձևի) տեսքտից հանվել է Պետական կենսաթոշակների մասին» օրենքին հղումը:
	

	
	
	12. Հայաստանի Հանրապետության կառավարության մի շարք որոշումներ ուժը կորցրած ճանաչելու մասին Հայաստանի Հանրապետության կառավարության որոշման նախագծի /այսուհետ՝ Նախագիծ/ 1-ին կետի 1-ին ենթակետում անհրաժեշտ է ճիշտ նշել ՀՀ կառավարության 2011 թվականի մայիսի 5-ի N 668-Ն որոշման վերնագիրը:
	Առաջարկությունը ընդունվել է:
	Համապատասխան փոփոխությունը կատարվել է:

	
	
	13. Նախագծի 1-ին կետի 2-րդ ենթակետով նախատեսվում է ուժը կորցրած ճանաչել  «Հայաստանի Հանրապետության կառավարության 2012 թվականի սեպտեմբերի 20-ի «Հայաստանի Հանրապետության կառավարության 2011 թվականի մայիսի 5-ի N 668-Ն որոշման մեջ փոփոխություններ և լրացումներ կատարելու մասին» N 1238-Ն որոշումը: Այդ առումով անհրաժեշտ է նկատի ունենալ «Նորմատիվ իրավական ակտերի մասին» ՀՀ օրենքի 34-րդ հոդվածի 5-րդ մասի պահանջները, որոնց համաձայն՝ սահմանված կարգով պաշտոնապես հրապարակված և ուժի մեջ մտած փոփոխություններ կամ լրացումներ նախատեսող նորմատիվ իրավական ակտում փոփոխությունների կամ լրացումների մասով փոփոխություն կամ լրացում չի կատարվում: Նոր փոփոխությունները կամ լրացումները կատարվում են միայն հիմնական ակտում: Իսկ նույն օրենքի 36-րդ հոդվածի 3-րդ մասը սահմանում է. «Նորմատիվ իրավական ակտի գործողության դադարեցմամբ դադարեցվում է նաև այդ նորմատիվ իրավական ակտում փոփոխություններ և լրացումներ կատարելու մասին նորմատիվ իրավական ակտի գործողությունը:»: Հետևապես, հաշվի առնելով վերագրյալը, Նախագծի 1-ին կետի 2-րդ ենթակետն անհրաժեշտ է հանել, իսկ Նախագծի վերնագիրը շարադրել հետևյալ խմբագրությամբ՝ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 5-Ի N 668-Ն ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»:
	Առաջարկությունը ընդունվել է:
	Համապատասխան փոփոխությունը կատարվել է:

	7.
	Նախախիծը ներբեռնվել է www.e-draft.am կայք
	Առաջարկություններ չեն ստացվել:
	
	

	8.
	Վարչապետի 15.07.2020 թիվ 02/11.8/31692-2020 հանձնարարական
	Վարչապետի հանձնարարությամբ՝ խնդրում եմ քննարկել վարչապետի աշխատակազմի իրավաբանական և սոցիալական հարցերի վարչությունների եզրակացությունները:

	
	

	
	Վարչապետի աշխատակազմի
իրավաբանական վարչություն
15.07.2020թ. թիվ
02/11.8/31692-2020

	1. Գտնում ենք, որ Կառավարության 2011 թվականի մայիսի 5-ի N 668-ն որոշումը ուժը կորցրած ճանաչելու մասով դրույթ անհրաժեշտ չէ նախատեսել Կառավարության առանձին որոշմամբ, քանզի այն կարելի է նախատեսել Զինծառայողների և նրանց ընտանիքների անդամների ամենամսյա պարգևավճարի չափերը, պարգևավճար նշանակելու և վճարելու կարգը, պարգևավճար նշանակելու համար անհրաժեշտ փաստաթղթերի ցանկը սահմանելու մասին որոշման նախագծում:
	Առաջարկությունն ընդունվել է ի գիտություն:

Կառավարության 2011 թվականի մայիսի 5-ի N 668-ն որոշումն առանձին իրավական ակտով ուժը կորցրած ճանաչելը նպատակ ունի խուսափել  «Զինծառայողների և նրանց ընտանիքների անդամների ամենամսյա պարգևավճարի չափերը, պարգևավճար նշանակելու և վճարելու կարգը, պարգևավճար նշանակելու համար անհրաժեշտ փաստաթղթերի ցանկը սահմանելու մասին  որոշման վերնագիրը ծանրաբեռնելուց:
	

	
	
	1. Հարկ է նշել, որ նախագծի 2-րդ կետով սահմանված դրույթն անհրաժեշտ է նախատեսել անցումային դրույթներում, քանզի «Նորմատիվ իրավական ակտերի մասին» ՀՀ օրենքի 28-րդ հոդվածի 6-րդ մասի համաձայն` նորմատիվ իրավական ակտը պարունակում է անցումային դրույթներ, եթե անձի իրավական վիճակը բարելավող նորմատիվ իրավական ակտին նախատեսվում է տալ հետադարձ ուժ, կամ անձի իրավական վիճակը բարելավող իրավական ակտին հետադարձ ուժ տալու համար անհրաժեշտ է սահմանել համապատասխան նորմեր:
	Առաջարկությունն ընդունվել է:
	Նախագծի 2-րդ կետը տեղափոխվել է նախագծի հավելվածի անցումային դրույթներ (42-րդ կետ):

	
	
	1. Նախագծի  Հավելվածի  2-րդ կետի 1-ին ենթակետում նշված «ազգային անվտանգության 
կառավարման համակարգի մարմիններ» ձևակերպումն անհասկանալի է, մասնավորապես` պարզ չէ, թե որ պետական մարմիններին  է այն վերաբերում, քանզի համապատասխան ոլորտային օրենքներում(օրինակ` «Կառավարության կառուցվածքի և գործունեության մասին» ՀՀ օրենքում) նման ձևակերպում առկա չէ: 
	Առաջարկությունն ընդունվել է:




	Նախագծի  Հավելվածի  2-րդ կետի 1-ին ենթակետում «պետական կառավարման համակարգի մարմիններում բառերը փոխարինվել են «մարմինների համակարգերում բառերով, հիմք ընդունելով «Զինվորական ծառայության և զինծառայողի կարգավիճակի մասին օրենքի 72-րդ հոդվածի 1-ին մասը:

	
	
	Բացի այդ` նախագծի Հավելվածի 5-րդ կետի 10-րդ և 11-րդ ենթակետերով սահմանվող նորմերն, գտնում ենք, իրենց մեջ ընդգրկում են հակասական ձևակերպումներ (օրինակ` «կերակրողին կորցնելու դեպքում զինվորական կենսաթոշակ ստանալու իրավունք` անկախ կերակրողին կորցնելու դեպքում զինվորական կենսաթոշակի իրավունք ունենալու հանգամանքից» և (կամ) «կերակրողին կորցնելու դեպքում զինվորական կենսաթոշակի իրավունք ունեցող, սակայն այդպիսի կենսաթոշակ ստանալու իրավունք չունեցող» ձևակերպումները):
	Առաջարկությունն ընդունվել է ի գիտություն:

«Կենսաթոշակի իրավունք և «Կենսաթոշակ ստանալու իրավունք եզրույթները սահմանված են «Պետական կենսաթոշակների մասին օրենքի 7-րդ հոդվածով:

	

	
	
	1. Նախագծի  Հավելվածի 22-րդ կետի 4-րդ ենթակետով  նախատեսվում է, որ անձին նշանակված պարգևավճար ստանալու իրավունքը դադարեցվում է պարգևավճարի իրավունքը կորցնելու դեպքում, ինչը, գտնում ենք, անհասկանալի է, քանի որ պարզ չէ, թե որոնք են նշված ենթակետով պարգևավճարի իրավունքը կորցնելու հիմքերը:
	Առաջարկությունն ընդունվել է: 
«Պարգևավճարի իրավունք և «Պարգևավճար ստանալու իրավունք եզրույթները սահմանված են նախագծի հավելվածի 4-րդ և 5-րդ կետերով:
Անձը կորցնում է պարգևավճարի իրավունքը, եթե չի բավարարում  պարգևավճարի իրավունք տվող պայմաններից առնվազն  մեկին:
	

	
	
	1. Նախագծի  2-րդ կետում առկա է տեխնիկական վրիպակ, այն է` սխալ է նշված Կառավարության 2011 թվականի մայիսի 5-ի N 668-ն որոշման վերնագիրը:
	Առաջարկությունն ընդունվել է:
	Նախագծի  2-րդ կետում կատարվել է համապատասխան փոփոխություն:

	
	Վարչապետի աշխատակազմի
սոցիալական հարցերի վարչություն
15.07.2020թ. թիվ
02/11.8/31692-2020


	1. «Զինծառայողների և նրանց ընտանիքների անդամների ամենամսյա պարգևավճարի չափերը, պարգևավճար նշանակելու և վճարելու կարգը, պարգևավճար նշանակելու համար անհրաժեշտ փաստաթղթերի ցանկը սահմանելու մասին» նախագծի (այսուհետ՝ նախագիծ) նախաբանում որպես իրավական հիմք հղում է արված «Հայրենական մեծ պատերազմի վետերանների մասին» ՀՀ օրենքի 4-րդ հոդվածին, համաձայն որի՝ վետերանն ստանում է ամենամսյա պատվովճար` Հայաստանի Հանրապետության կառավարության սահմանած կարգով, մինչդեռ վետերանների պատվովճարի հետ կապված հարաբերությունները արդեն իսկ կարգավորված են կառավարության 15.05.2008 թվականի N 444-Ն որոշմամբ և հասկանալի չէ, թե ինչով է վերոնշյալ օրենքի հիշատակված հոդվածը հանդիսանում ներկայացվող նախագծի իրավական հիմք:

	Առաջարկությունն ընդունվել է ի գիտություն:

«Հայրենական մեծ պատերազմի վետերանների մասին» օրենքի 4-րդ հոդվածի 3-րդ պարբերության համաձայն՝ Վետերաններին էլեկտրաէներգիայից և տրանսպորտից օգտվելու նպատակով, իսկ հաշմանդամ վետերաններին` նաև գազի, ջրամատակարարման, ջրահեռացման և ջերմամատակարարման վարձերը վճարելու համար տրվում է ամենամսյա դրամական օգնություն` Հայաստանի Հանրապետության կառավարության սահմանած կարգով և չափով:

Այս դրույթին համպատասխան մինչև 2011 թվականը (Կառավարության 2004 թվականի  փետրվարի 5-ի թիվ 207-Ն որոշում) ՀՄՊ վետերաններին նշանակվել և վճարվել է դրամական օգնություն:
2011 թվականին վերոնշյալ դրմական օգնությունը շարունակվեց վճարվել Կառավարության 2011 թվականի մայիսի 5-ի թիվ 668 որոշման հիման վրա : 
Այնուհետև օրենսդրությունում կատարված փոփոխությամբ «դրամական օգնություն եզրույթը  փոխարինվեց «պարգևավճար եզրույթով: 
Ըստ այդմ, նախագծի նախաբանից «Հայրենական մեծ պատերազմի վետերանների մասին» ՀՀ օրենքի 4-րդ հոդվածին հղումը հանելու դեպքում  կստացվի,  որ կառավարությունը չի կատարել այդ օրենքով իրեն վերապահված լիազորությունը և հարկ կլինի առանձին որոշմամբ սահմանել այդ դրամական օգնության չափերըև վճարման կարգը:
Միաժամանակ հարկ է նշել, որ նշված հղումը հանելու դեպքում նախագծի կիրարկման առումով որևէ փոփոխություն չի լինի,  քանի որ վետերաններին նոր նշանակումներ չեն կատարվում, իսկ արդեն նշանակված պարգևավճարների վճարումը դադարեցվել չի կարող:
Ելնելով վերոգրյալից, որոշման նախագծի նախաբանից «Հայրենական մեծ պատերազմի վետերանների մասին» օրենքի 4-րդ հոդվածին կատարված հղումը հանելը նպատակահարմար չէ:
	

	
	
	2. Նախագծի հավելվածի 2-րդ կետի 1-ին ենթակետի համաձայն` զինծառայողը համարվում է Հայաստանի Հանրապետության պաշտպանության ժամանակ կամ ծառայողական պարտականությունները կատարելիս զոհված, եթե զոհվել (մահացել) է Հայաստանի Հանրապետության պաշտպանության մարտական գործողություններին մասնակցելու ժամանակ կամ Փրկարար ծառայությունում ծառայողական պարտականությունները կատարելիս: Նախագծի իրավական հիմքը «Զինվորական ծառայության և զինծառայողի կարգավիճակի մասին»  օրենքի 70-րդ հոդվածի 7-րդ մասն է, համաձայն որի պարգևավճարի չափերը, պարգևավճար նշանակելու և վճարելու կարգը, պարգևավճար նշանակելու համար անհրաժեշտ փաստաթղթերի ցանկը սահմանում է Հայաստանի Հանրապետության կառավարությունը, մինչդեռ նույն օրենքի 72-րդ հոդվածը սահմանում է օրենքի այն հոդվածները, որոնք տարածվում են նաև փրկարարական ծառայողների վրա: Հետևաբար, լրացուցիչ հիմնավորման կարիք ունի փրկարար ծառայությունում ծառայողական պարտականությունները կատարելիս զոհված անձանց վերաբերյալ տվյալ նախագծում դրույթներ ներառելու հարցը:
	Առաջարկությունն ընդունվել է ի գիտություն:
 «Զինվորական ծառայության և զինծառայողի կարգավիճակի մասին»  օրենքի 70-րդ հոդվածի 1-ին և 2-րդ մասերի համաձայն՝ զինծառայողների կենսաթոշակային ապահովությունն իրականացվում է օրենքով սահմանված կարգով, իսկ  ամենամսյա պարգևավճարի իրավունք ունեն`  զինվորական կենսաթոշակ ստանալու իրավունք ունեցող անձինք: 
Զինվորական կենսաթոշակի իրավունք ունեցող անձինք նշված են «Պետական կենսաթոշակների մասին օրենքի 17-րդ հոդվածում: 
Ըստ այդմ, Նախագծի հավելվածի 2-րդ կետի 1-ին ենթակետը համապատասխանեցվել է նշված օրենքների կարգավորումներին:
	

	
	
	3. Նախագծի 3-րդ կետով սահմանված է, որ նախագծի դրույթները չեն տարածվում «ՀՀ պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» ՀՀ օրենքով հատուցում ստանալու իրավունք ունեցող անձանց վրա, բացառությամբ այն դեպքերի, երբ այդ անձանց «Զինծառայողների կյանքին կամ առողջությանը պատճառված վնասների հատուցման» հիմնադրամի որոշմամբ, զինծառայողների կյանքին կամ առողջությանը պատճառված վնասների հատուցման գումարներ են վճարվում մինչև 2017 թվականի հունվարի 1-ը տեղի ունեցած դեպքերի համար: Նշված դրույթը խնդրահարույց է, քանի որ «Զինվորական ծառայության և զինծառայողի կարգավիճակի մասին» ՀՀ օրենքի 70-րդ հոդվածը ընդհանրապես բացառել է պարգևավճարի և հատուցման գումարների միաժամանակ ստանալը՝ առանց բացառության:
	Առաջարկությունն ընդունվել է ի գիտություն:
«ՀՀ պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքն ուժի մեջ է մտել 09.01.2017թ. և օրենքի 4-րդ հոդվածի համաձայն՝ Հատուցման գումարները վճարվում են Հատուցման այն դեպքերի համար, որոնք տեղի են ունեցել 2017 թվականի հունվարի 1-ից հետո:
Նույն հոդվածի 5-րդ մասի համաձայն՝ Կախված Հիմնադրամի ֆինանսական գործունեության արդյունքներից՝ Հիմնադրամի հոգաբարձուների խորհուրդը կարող է կայացնել որոշում՝ իր սահմանած որոշակի եղանակներով (դրամական միջոցների վճարում, բնամթերային ձևով օգնություն, այլ եղանակ) և ժամկետներում հատուցում վճարել նաև Հատուցման այն դեպքերի համար, որոնք տեղի են ունեցել մինչև 2017 թվականի հունվարի 1-ը: Հիմնադրամի հոգաբարձուների որոշմամբ և սահմանած կարգով ներկայումս հատուցման գումարներ,  վճարվում են 1998 թվականից հետո տեղի ունեցած դեպքերի համար՝ հաշվի առնելով նվազեցնելով  պետական բյուջեից վճարվող գումարները կենսաթոշակ, պարգևավճար
Ըստ այդմ, Նախագծի 3-րդ կետում հաշվի է առնված վերոնշյալ իրավակարգավորումները:
	

	
	
	4. Նախագծի հավելվածի 5-րդ կետով սահմանված են  զինվորական կենսաթոշակ ստանալու իրավունք ունեցող այն անձանց կատեգորիաները, ովքեր պարգևավճարի իրավունք ունեն: Նշված կետի 11-րդ ենթակետում անհասկանալի է «կերակրողին կորցնելու դեպքում զինվորական կենսաթոշակի իրավունք ունեցող, սակայն այդպիսի կենսաթոշակ ստանալու իրավունք չունեցող» հակասական ձևակերպումը: 
	Առաջարկությունն ընդունվել է ի գիտություն:

Նախագծի հավելվածի 5-րդ կետի 11-րդ ենթակետում քննարկվում է այն դեպքը, երբ անձը, որպես զինծառայող, ունի երկարամյա ծառայության կամ հաշմանդամության զինվորական կենսաթոշակ ստանալու իրավունք և միաժամանակ, որպես զոհված զինծառայողի հայր, ունի  կերակրողին կորցնելու դեպքում զինվորական կենսաթոշակի իրավունք:
Դրույթի կիրառմամբ այս անձի 63 տարին լրանալուց (կերակրողին կորցնելու դեպքում զինվորական կենսաթոշակի իրավունք ձեռք բերելուց) հետո զոհված զավակի գծով ևս կնշանակվի և կվճարվի պարգևավճար:
	

	
	
	5. Հասկանալի չէ, թե ինչու է ընտրված երկու առանձին որոշումներով տվյալ փոփոխությունները կատարելու ձևաչափը, այլ ոչ թե մեկ որոշմամբ նոր չափերը հաստատելը և հին որոշումը ուժը կորցրած ճանաչելը կամ ՀՀ կառավարության 2011 թվականի մայիսի 5-ի N 668-Ն որոշումը նոր խմբագրությամբ հաստատելը: Պարզ չէ նաև ամփոփաթերթում նշված «Կառավարության մի շարք որոշումներ ուժը կորցրած ճանաչելու մասին» որոշման նախագծում արդյոք առկա է կառավարության 2011 թվականի մայիսի 5-ի N 668-Ն որոշումը: 
	Առաջարկությունն ընդունվել է ի գիտություն:
Ի սկզբանե, նախագիծը մշակվել և շրջանառվել է որպես Կառավարության 2011 թվականի մայիսի 5-ի N 668 որոշման փոփոխություն, սակայն Արդարադաության նախարարության  առաջարկությամբ մշակվել է նոր նախագիծ:
Կառավարության 2011 թվականի մայիսի 5-ի N 668-ն որոշումն առանձին իրավական ակտով ուժը կորցրած ճանաչելը նպատակ ունի խուսափել  «Զինծառայողների և նրանց ընտանիքների անդամների ամենամսյա պարգևավճարի չափերը, պարգևավճար նշանակելու և վճարելու կարգը, պարգևավճար նշանակելու համար անհրաժեշտ փաստաթղթերի ցանկը սահմանելու մասին  որոշման վերնագիրը ծանրաբեռնելուց:
Ամփոփաթերթի վերնագիրը վերախմբագրվել է:
	

	
	
	6. Առկա են նաև տեխնիկական վրիպակներ (օրինակ՝ նախագծի 2-րդ կետում նշված որոշման վերնագիրը սխալ է նշված և այլն):
	Առաջարկությունը ընդունվել է: 
	Նախագծի 2-րդ կետում նշված որոշման վերնագիրը ուղղվել   է:

	9.
	Վարչապետի 12.08.2020 թիվ 2/11.8/37247-2020 հանձնարարական
	Վարչապետի հանձնարարությամբ՝ խնդրում եմ 
1. ևս մեկ անգամ քննարկել վարչապետի աշխատակազմի իրավաբանական վարչության եզրակացության 1-ին և 4-րդ կետերը, սոցիալական հարցերի վարչության եզրակացության 2-րդ, 3-րդ, 4-րդ կետերը և պետաիրավական վարչության եզրակացությունը,
2. նախագծերը ներկայացնել առանձին գրություններով:

իրավաբանական վարչության եզրակացության 1-ին և 4-րդ կետեր
	1. Գտնում ենք, որ Կառավարության 2011 թվականի մայիսի 5-ի N 668-ն որոշումը ուժը կորցրած ճանաչելու մասով դրույթ անհրաժեշտ չէ նախատեսել Կառավարության առանձին որոշմամբ, քանզի այն կարելի է նախատեսել Զինծառայողների և նրանց ընտանիքների անդամների ամենամսյա պարգևավճարի չափերը, պարգևավճար նշանակելու և վճարելու կարգը, պարգևավճար նշանակելու համար անհրաժեշտ փաստաթղթերի ցանկը սահմանելու մասին որոշման նախագծում:
	Առաջարկությունը չի ընդունվել՝
հիմք ընդունելով վարչապետի 12.08.2020 թիվ 2/11.8/37247-2020 հանձնարարականի 2-րդ կետը:


	

	
	
	4. Նախագծի  Հավելվածի 22-րդ կետի 4-րդ ենթակետով  նախատեսվում է, որ անձին նշանակված պարգևավճար ստանալու իրավունքը դադարեցվում է պարգևավճարի իրավունքը կորցնելու դեպքում, ինչը, գտնում ենք, անհասկանալի է, քանի որ պարզ չէ, թե որոնք են նշված ենթակետով պարգևավճարի իրավունքը կորցնելու հիմքերը:
	Առաջարկությունն ընդունվել է ի գիտություն:
Պարգևավճարի իրավունքը (պարգևավճարի իրավունք տվող պայմանները և իրավունք ունեցող անձանց շրջանակը) սահմանված են Օրենքով և նախագծի կարգի 2-րդ գլխով, իսկ ստանալու իրավունքը՝ կարգի 4-րդ կետով։
Ըստ այդմ, խնդրո առարկա ձևակերպումը վերաբերում է այն դեպքերին, երբ երբ անձի կյանքում տեղի են ունենում փոփոխություններ, որի արդյունքում անձը դադարում է բավարարել պարգևավճարի իրավունք տվող պայմաններին։
Օրինակ, վերափորձաքննության արդյուքնում կամ դատական կարգով փոխվում է հաշմանդամության պատճառական կապը (անձի հաշմանդամությունն այլևս կապված չէ ծառայողական պարտականությունների կատարման հետ)։
Միաժամանակ այդ կետում «կորցնելու» բառը փոխարինվել է «դադարելու» բառով։

սոցիալական հարցերի վարչության եզրակացության 2-րդ, 3-րդ, 4-րդ կետեր
	
	
	

	
	
	2. Նախագծի հավելվածի 2-րդ կետի 1-ին ենթակետի համաձայն` զինծառայողը համարվում է Հայաստանի Հանրապետության պաշտպանության ժամանակ կամ ծառայողական պարտականությունները կատարելիս զոհված, եթե զոհվել (մահացել) է Հայաստանի Հանրապետության պաշտպանության մարտական գործողություններին մասնակցելու ժամանակ կամ Փրկարար ծառայությունում ծառայողական պարտականությունները կատարելիս: Նախագծի իրավական հիմքը «Զինվորական ծառայության և զինծառայողի կարգավիճակի մասին»  օրենքի 70-րդ հոդվածի 7-րդ մասն է, համաձայն որի պարգևավճարի չափերը, պարգևավճար նշանակելու և վճարելու կարգը, պարգևավճար նշանակելու համար անհրաժեշտ փաստաթղթերի ցանկը սահմանում է Հայաստանի Հանրապետության կառավարությունը, մինչդեռ նույն օրենքի 72-րդ հոդվածը սահմանում է օրենքի այն հոդվածները, որոնք տարածվում են նաև փրկարարական ծառայողների վրա: Հետևաբար, լրացուցիչ հիմնավորման կարիք ունի փրկարար ծառայությունում ծառայողական պարտականությունները կատարելիս զոհված անձանց վերաբերյալ տվյալ նախագծում դրույթներ ներառելու հարցը:
	Առաջարկությունն ընդունվել է ի գիտություն։

«Զինվորական ծառայության և զինծառայողի կարգավիճակի մասին»  օրենքի 70-րդ հոդվածի համաձայն՝  ամենամսյա պարգևավճարը նշանակվում և  վճարվում է զինվորական կենսաթոշակ ստանալու իրավունք ունեցող անձին։
«Պետական կենսաթոշակների մասին օրենքի համաձայն՝ Զինվորական կենսաթոշակի իրավունք ունեն Հայաստանի Հանրապետության պաշտպանության, ոստիկանության, ազգային անվտանգության հանրապետական գործադիր մարմինների և Հայաստանի փրկարար ծառայության համակարգի հրամանատարական և ոչ հրամանատարական (սպայական, ենթասպայական, շարքային) կազմի ծառայողը։
Ըստ այդմ, փրկարարական ծառայողները և նրանց ընտանիքների անդամներն ունեն «Զինվորական ծառայության և զինծառայողի կարգավիճակի մասին» օրենքով սահմանված պարգևավճարի իրավունք։  
	

	
	
	3. Նախագծի 3-րդ կետով սահմանված է, որ նախագծի դրույթները չեն տարածվում «ՀՀ պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» ՀՀ օրենքով հատուցում ստանալու իրավունք ունեցող անձանց վրա, բացառությամբ այն դեպքերի, երբ այդ անձանց «Զինծառայողների կյանքին կամ առողջությանը պատճառված վնասների հատուցման» հիմնադրամի որոշմամբ, զինծառայողների կյանքին կամ առողջությանը պատճառված վնասների հատուցման գումարներ են վճարվում մինչև 2017 թվականի հունվարի 1-ը տեղի ունեցած դեպքերի համար: Նշված դրույթը խնդրահարույց է, քանի որ «Զինվորական ծառայության և զինծառայողի կարգավիճակի մասին» ՀՀ օրենքի 70-րդ հոդվածը ընդհանրապես բացառել է պարգևավճարի և հատուցման գումարների միաժամանակ ստանալը՝ առանց բացառության:
	Առաջարկությունն ընդունվել է:
Նախագծի 3-րդ կետը խմբագրվել է։
	«Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» Հայաստանի Հանրապետության օրենքի դրույթներին համահունչ՝ սահմանվել է, որ պարգևավճար չի նշանակվում, եթե զինծառայողը զոհվել (մահացել) է կամ անհայտ կորել է կամ առաջին կամ երկրորդ խմբի հաշմանդամությունը ստացել է սահմանված Հատուցման դեպքի՝ 2017 թվականի հունվարի 1-ից հետո տեղի ունեցած մարտական գործողությունների հետևանքով։ 

	
	
	4. Նախագծի հավելվածի 5-րդ կետով սահմանված են  զինվորական կենսաթոշակ ստանալու իրավունք ունեցող այն անձանց կատեգորիաները, ովքեր պարգևավճարի իրավունք ունեն: Նշված կետի 11-րդ ենթակետում անհասկանալի է «կերակրողին կորցնելու դեպքում զինվորական կենսաթոշակի իրավունք ունեցող, սակայն այդպիսի կենսաթոշակ ստանալու իրավունք չունեցող» հակասական ձևակերպումը: 
	Առաջարկությունն ընդունվել է ի գիտություն:

Դրույթը փոխկապակցված է «Պետական կենսաթոշակների մասին օրենքին, որի համաձայն՝ անձը ունի կենսաթոշակի իրավունք, եթե նա բավարարում է կենսաթոշակի իրավունք տվող պայմաններին, իսկ կենսաթոշակ ստանալու իրավունք ունի, եթե նա դիմել է և նրան նշանակվել է կենսաթոշակ։ Ըստ այդմ, «կերակրողին կորցնելու դեպքում զինվորական կենսաթոշակի իրավունք ունեցող, սակայն այդպիսի կենսաթոշակ ստանալու իրավունք չունեցող» ձևակերպումը նշանակում է՝ անձ, ով բավարարում է կերակրողին կորցնելու դեպքում զինվորական կենսաթոշակի իրավունք տվող պայմաններին որոնք սահմանված են «Պետական կենսաթոշակների մասին» օրենքի 22-րդ հոդվածով, սակայն նրան նշանակված չէ այդպիսի կենսաթոշակ։
Վերը նշված մոտեցումը պայմանավորված է այն հանգամանքով, որ վերը նշված պարգևավճարը նշանակվում է կերակրողին կորցնելու դեպքում զինվորական կենսաթոշակի փոխարեն։
	

	
	Վարչապետի աշխատակազմի
պետաիրավական վարչություն
	1. Ներկայացված նախագծով որպես ընդունման հիմք է վկայակոչվում «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի (այսուհետ՝ Օրենք) 70-րդ հոդվածի 7-րդ մասով ամրագրված դրույթն առ այն, որ զինծառայողների և նրանց ընտանիքների անդամների, առանձին կատեգորիաների անձանց ընտանիքների անդամների ամենամսյա պարգևավճարի չափերը, պարգևավճար նշանակելու և վճարելու կարգը, պարգևավճար նշանակելու համար անհրաժեշտ փաստաթղթերի ցանկը սահմանում է Հայաստանի Հանրապետության կառավարությունը:
Հարկ է նկատել, որ Նախագծով Օրենքի՝ մատնանշված պատվիրակող նորմում թվարկված հարցերի հետ մեկտեղ, ըստ էության, փորձ է արվում մեկնաբանել Օրենքով սահմանված անձանց այն կատեգորիաները, ովքեր ամենամսյա պարգևավճարի իրավունք ունեն: Մասնավորապես, Նախագծի հավելվածի «Ընդհանուր դրույթներ» վերտառությամբ 1-ին գլխի 2-րդ կետի 1-ին ենթակետի համաձայն զինծառայողը համարվում է Հայաստանի Հանրապետության պաշտպանության ժամանակ կամ ծառայողական պարտականությունները կատարելիս զոհված եթե զոհվել (մահացել) է ... փրկարար ծառայությունում, քրեակատարողական ծառայությունում, հարկադիր կատարումն ապահովող ծառայությունում ծառայողական պարտականությունները  կատարելիս:
 Այս կապակցությամբ հարկ է նկատել, որ հիմք ընդունելով այն հանգամանքը, որ Օրենքի վերաբերելի դրույթների շրջանակներում նշված մարմիններում ծառայող անձինք չեն դիտարկվում որպես զինծառայողներ, անհասկանալի է դառնում, թե ինչպես կարող են Օրենքի շրջանակներում զինծառայող եզրույթի ներքո ընկնող անձինք ծառայողական պարտականությունները կատարելիս զոհվել այդ մարմիններում:
Հատկանշական է նաև, որ նշված մարմիններում ծառայողների՝ զինծառայողներին հավասարեցված անձ լինելու և նրանց նկատմամբ Օրենքի առանձին դրույթների կիրառելիության հարցը կարգավորվում է Օրենքի 72-րդ հոդվածով, որում, սակայն, առկա չէ հղում Օրենքի 70-րդ հոդվածին, ինչը նշանակում է, որ օրենսդրի կողմից նպատակ չի հետապնդվել վերջիններիս համար նույնպես սահմանել ամենամսյա պարգևավճարի իրավունք:
	Առաջարկությունն ընդունվել է ի գիտություն։

«Զինվորական ծառայության և զինծառայողի կարգավիճակի մասին»  օրենքի 70-րդ հոդվածի համաձայն՝  ամենամսյա պարգևավճարը նշանակվում և  վճարվում է զինվորական կենսաթոշակ ստանալու իրավունք ունեցող անձին։
«Պետական կենսաթոշակների մասին օրենքի համաձայն՝ Զինվորական կենսաթոշակի իրավունք ունեն Հայաստանի Հանրապետության պաշտպանության, ոստիկանության, ազգային անվտանգության հանրապետական գործադիր մարմինների և Հայաստանի փրկարար ծառայության համակարգի հրամանատարական և ոչ հրամանատարական (սպայական, ենթասպայական, շարքային) կազմի ծառայողը, Հայաստանի Հանրապետության արդարադատության նախարարության քրեակատարողական ծառայողը և դատական ակտերի հարկադիր կատարողը։
Ըստ այդմ, փրկարարական ծառայողները, քրեակատարողական ծառայողը և հարկադիր կատարողը, ինչպես նաև նրանց ընտանիքների անդամներն ունեն «Զինվորական ծառայության և զինծառայողի կարգավիճակի մասին» օրենքով սահմանված պարգևավճարի իրավունք։  



	

	
	
	Բացի այդ, հաշվի առնելով, որ Նախագծի քննարկվող կետում անդրադարձ է կատարվում միայն պարտադիր զինվորական ծառայություն անցնող զինծառայողներին և Պաշտպանության նախարարության ծառայողներին, մեր գնահատմամբ բաց են մնում պաշտպանության համակարգի այլ զինծառայողների վերաբերյալ կարգավորումները:
	Առաջարկությունն ընդունվել է ի գիտություն:
Նախագծի քննարկվող կետում խոսքը չի վերաբերում միայն պարտադիր զինվորական ծառայություն անցնող զինծառայողներին և Պաշտպանության նախարարության ծառայողներին։
	

	
	
	2. Նախագծի 22-րդ կետով առաջարկվում է կարգավորել նշանակված պարգևավճարը ստանալու իրավունքը դադարեցնելու վերաբերյալ իրավահարաբերությունները: Այս առումով, ուշադրություն ենք հրավիրում այն հանգամանքի վրա, որ Օրենքի պատվիրակող դրույթում Կառավարության համար նման լիազորություն չի սահմանվել: Մյուս կողմից նկատի ունենալով, որ պարգևավճար ստանալու իրավունքը սահմանված է Օրենքով, այսինքն՝ օրենսդրի կողմից գնահատվել է որպես օրենքի կարգավորման առարկա՝ գտնում ենք, որ միևնույն իրավունքի դադարեցման իրավահարաբերությունները ենթաօրենսդրական ակտով կարգավորելը չի համապատասխանում օրենսդրի կողմից որդեգրված տրամաբանությանը: 
	Առաջարկությունն ընդունվել է ի գիտություն:

Հարկ է նկատի ունենալ, որ խնդրո առարկա պարգևավճարները մեծամասամբ փոխկապակցված են կենսաթոշակի իրավունքին։ 
Իրավակիրառական պրակտիկան և իրականացվող վարչարարությունը պարզեցնելու նպատակով նպատակահարմար է, որ պարգևավճարի նշանակման և վճարման իրավակարգավորումները հնարավորինս ներդաշնակեցվեն կենսաթոշակների նշանակման և վճարման կարգին (ինչը և իրականացվել է)։ 
	

	
	Վարչապետի 03.09.2020 թիվ 02/11.8/41816-2020 հանձնարարական

	Վարչապետի հանձնարարությամբ՝ խնդրում եմ  ևս մեկ անգամ քննարկել վարչապետի աշխատակազմի պետաիրավական վարչության եզրակացության 1-ին կետը և սոցիալական հարցերի վարչության եզրակացությունը:	
	
	

	
	Վարչապետի աշխատակազմի
պետաիրավական վարչություն
	1. Ներկայացված նախագծով որպես ընդունման հիմք է վկայակոչվում «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի (այսուհետ՝ Օրենք) 70-րդ հոդվածի 7-րդ մասով ամրագրված դրույթն առ այն, որ զինծառայողների և նրանց ընտանիքների անդամների, առանձին կատեգորիաների անձանց ընտանիքների անդամների ամենամսյա պարգևավճարի չափերը, պարգևավճար նշանակելու և վճարելու կարգը, պարգևավճար նշանակելու համար անհրաժեշտ փաստաթղթերի ցանկը սահմանում է Հայաստանի Հանրապետության կառավարությունը:
Հարկ է նկատել, որ Նախագծով Օրենքի՝ մատնանշված պատվիրակող նորմում թվարկված հարցերի հետ մեկտեղ, ըստ էության, փորձ է արվում մեկնաբանել Օրենքով սահմանված անձանց այն կատեգորիաները, ովքեր ամենամսյա պարգևավճարի իրավունք ունեն: Մասնավորապես, Նախագծի հավելվածի «Ընդհանուր դրույթներ» վերտառությամբ 1-ին գլխի 2-րդ կետի 1-ին ենթակետի համաձայն զինծառայողը համարվում է Հայաստանի Հանրապետության պաշտպանության ժամանակ կամ ծառայողական պարտականությունները կատարելիս զոհված եթե զոհվել (մահացել) է ... փրկարար ծառայությունում, քրեակատարողական ծառայությունում, հարկադիր կատարումն ապահովող ծառայությունում ծառայողական պարտականությունները  կատարելիս:
Այս կապակցությամբ հարկ է նկատել, որ հիմք ընդունելով այն հանգամանքը, որ Օրենքի վերաբերելի դրույթների շրջանակներում նշված մարմիններում ծառայող անձինք չեն դիտարկվում որպես զինծառայողներ, անհասկանալի է դառնում, թե ինչպես կարող են Օրենքի շրջանակներում զինծառայող եզրույթի ներքո ընկնող անձինք ծառայողական պարտականությունները կատարելիս զոհվել այդ մարմիններում:
Հատկանշական է նաև, որ նշված մարմիններում ծառայողների՝ զինծառայողներին հավասարեցված անձ լինելու և նրանց նկատմամբ Օրենքի առանձին դրույթների կիրառելիության հարցը կարգավորվում է Օրենքի 72-րդ հոդվածով, որում, սակայն, առկա չէ հղում Օրենքի 70-րդ հոդվածին, ինչը նշանակում է, որ օրենսդրի կողմից նպատակ չի հետապնդվել վերջիններիս համար նույնպես սահմանել ամենամսյա պարգևավճարի իրավունք:
Բացի այդ, հաշվի առնելով, որ Նախագծի քննարկվող կետում անդրադարձ է կատարվում միայն պարտադիր զինվորական ծառայություն անցնող զինծառայողներին և Պաշտպանության նախարարության ծառայողներին, մեր գնահատմամբ բաց են մնում պաշտպանության համակարգի այլ զինծառայողների վերաբերյալ կարգավորումները:
	Առաջարկությունն ընդունվել է։







	Նախագծի 1-ին գլխի 2-րդ կետի 1-ին ենթակետից հանվել են «քրեակատարողական ծառայությունում, հարկադիր կատարումն ապահովող ծառայությունում» բառերը։
Խնդրին անդրադարձ կկատարվի օրենսդարական փոփոխությունից հետո։ 
Միաժամանակ հարկ է նշել, որ նախագծի 1-ին գլխի 2-րդ կետի 1-ին, 3-րդ և 4-րդ կետերը վերաբերում են բոլոր զինծառայողներին, իսկ նույն կետի 2-րդ ենթակետով սահմանված են զոհված համարելու առանձնահատկությունները շարքային կազմի պարտադիր զինվորական ծառայության զինծառայողների համար։



	
	Վարչապետի աշխատակազմի
սոցիալական հարցերի վարչության 
	1. Համաձայն նախագծի հիմնավորման՝ նախագծի ընդունման անհրաժեշտությունը բխում է «Զինվորական ծառայության և զինծառայողի կարգավիճակի մասին»  օրենքի (այսուհետ՝ օրենք) 70-րդ հոդվածից, որով սահմանված են ամենամսյա պարգևավճարի իրավունք ունեցող անձինք: Վերահաստատելով նախկինում տրված եզրակացության 2-րդ կետը, գտնում ենք, որ նախագծով սահմանվող դրույթները փրկարարական ծառայողների և հարկադիր կատարողների վրա տարածելը չի բխում օրենքից, քանի որ համաձայն օրենքի 72-րդ հոդվածի՝ փրկարարական ծառայողների վրա տարածվում են օրենքի 64-րդ հոդվածի 3-րդ մասի դրույթները, իսկ հարկադիր կատարողների վրա տարածվում են օրենքի 71-րդ հոդվածի 1-ին մասի դրույթները: 
	Առաջարկությունն ընդունվել է։







	Նախագծի 1-ին գլխի 2-րդ կետի 1-ին ենթակետից հանվել են «փրկարար ծառայությունում, հարկադիր կատարումն ապահովող ծառայությունում» բառերը։
Խնդրին անդրադարձ կկատարվի օրենսդարական փոփոխությունից հետո։ 
Միաժամանակ տեղեկացնում եմ, որ «Զինվորական ծառայության և զինծառայողի կարգավիճակի մասին»  օրենքի 72-րդ հոդվածի 2-րդ մասի 3-րդ կետի համաձայն՝ քրեակատարողական ծառայողների վրա տարածվում են օրենքի 6-րդ բաժնի (հետևաբար նաև՝ 70-րդ հոդվածի) դրույթները։

	
	
	2. Նախագծի 2-րդ կետը չի համապատասխանում օրենքի 70-րդ հոդվածի 8-րդ մասին:
	Ընդունվել է ի գիտություն։

Օրենքի 70-րդ հոդվածի 8-րդ մասի համաձայն՝ պարգևավճար չի կարող նշանակվել զինծառայողների ապահովագրական հիմնադրամից հատուցման գումար ստացող անձանց վրա։
Նախագծի 2-րդ կետով հստակեցվում են  զինծառայողների ապահովագրական հիմնադրամից հատուցման գումար ստացող անձանց շրջանակը, հիմք ընդունելով  «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի 2-րդ հոդվածի 5-րդ մասը (հատուցման դեպք է համարվում 2017 թվականի հունվարի 1-ից հետո տեղի ունեցած մարտական գործողությունների ընթացքում զինծառայողի կյանքին կամ առողջությանը վնաս պատճառելը) և 5-րդ մասի 3-րդ կետը (Հատուցման դեպքը համարվում է տեղի ունեցած, եթե զինծառայողը մարտական գործողությունների ժամանակ ստացած վնասվածքի կամ խեղման հետևանքով ստացել է առաջին կամ երկրորդ խմբի հաշմանդամություն):
	

	
	
	3. Առաջարկում ենք նախագծի հավելվածի 2-րդ գլխում սահմանվող շահառուների վերաբերյալ կարգավորումները ըստ հերթականության համապատասխանեցնել օրենքի 70-րդ հոդվածով սահմանված՝ շահառուների վերաբերյալ կարգավորումներին:
	Ընդունվել է ի գիտություն։
Օրենքի 70-րդ հոդվածի և Նախագծի 5-րդ կետի  համապատասխանությունները ներկայացվում են ստորև բերված աղյուսակում․

	Օրենքի 70-րդ հոդվածի 2-րդ մասի 
	Նախագծի 

	1-ին կետի «ա» պարբերություն
	5-րդ կետի  1-ին և 2-րդ ենթակետեր

	1-ին կետի «բ»
	5-րդ կետի  3-րդ և 4-րդ ենթակետեր

	1-ին կետի «գ»
	5-րդ կետի  5-րդ ենթակետ

	1-ին կետի «դ»
	5-րդ կետի  6-րդ ենթակետ

	1-ին կետի «ե»
	5-րդ կետի  7-րդ ենթակետ

	1-ին կետի «զ»
	5-րդ կետի  8-րդ ենթակետ

	1-ին կետի «է», «ը»
	5-րդ կետի  9-11-րդ ենթակետեր

	2-րդ կետ
	7-րդ կետ

	3-րդ կետ
	8-րդ կետ

	4-րդ կետ
	10-րդ կետ



	

	
	
	4. Առաջարկում ենք նախագծում համապատասխան կետ ներառել կառավարության 2011 թվականի մայիսի 5-ի N 668-Ն որոշումն ուժը կորցրած ճանաչելու մասին: 
	Առաջարկությունն ընդունվել է։
	Նախագծում ներառել է կառավարության 2011 թվականի մայիսի 5-ի N 668-Ն որոշումն ուժը կորցրած ճանաչելու մասին կետ:

	
	
	5. Առկա են նաև տեխնիկական վրիպակներ: Օրինակ՝ ամփոփաթերթի վերնագիրը չի համապատասխանում նախագծի վերնագրին, ամփոփաթերթում ներառված են կառավարության 2011 թվականի մայիսի 5-ի N 668-Ն որոշման վերաբերյալ նկատառումներ և այլն:
	Առաջարկությունն ընդունվել է։
	Հաշվի առնելով, այն հանգամանքը, որ 2011 թվականի մայիսի 5-ի N 668-Ն որոշումն ուժը կորցրած ճանաչելու վերաբերյալ դորւյթը ներառվել է նախագիծ, ամփոփաթերթի վերնագիրը և բովանդակությունը համապատասխանեցվել է նախագծին։

	
	Վարչապետի 03.12.2020 թիվ 2/11.8/50595-2020 հանձնարարական
	Վարչապետի հանձնարարությամբ՝ խնդրում եմ ամփոփաթերթը համապատասխանեցնել նախագծում առկա կարգավորումներին:

Վարչապետի 15.07.2020 թիվ 02/11.8/31692-2020 և 12.08.2020 թիվ 2/11.8/37247-2020 հանձնարարականներով քննարկման է ներկայացվել  վարչապետի աշխատակազմի իրավաբանական վարչության եզրակացության հետևյալ  կետը. 

	
	

	
	
	1 Գտնում ենք, որ Կառավարության 2011 թվականի մայիսի 5-ի N 668-ն որոշումը ուժը կորցրած ճանաչելու մասով դրույթ անհրաժեշտ չէ նախատեսել Կառավարության առանձին որոշմամբ, քանզի այն կարելի է նախատեսել Զինծառայողների և նրանց ընտանիքների անդամների ամենամսյա պարգևավճարի չափերը, պարգևավճար նշանակելու և վճարելու կարգը, պարգևավճար նշանակելու համար անհրաժեշտ փաստաթղթերի ցանկը սահմանելու մասին որոշման նախագծում:
	Առաջարկությունն ընդունվել է:



	Նախագծում ներառվել է կառավարության 2011 թվականի մայիսի 5-ի N 668-Ն որոշումն ուժը կորցրած ճանաչելու մասին կետ:



